
JAWABIN SHUGABAN KASA GAME DA TUNAWA DA RANAR

“‘YANCIN MANEMA LABARU

A Zauren Roosevelt 12:02 P.M.
SHUGABAN KASA: To, kamar dai yadda mafi yawanku ku ka sani, ranar
Lahadi ita ce Ranar Tunawa da ‘Yancin Watsa Labaru, ranar da muke Kara
jadadda muhimmancin ‘yancin manema labaru, a harkokin mulkin
demokradiyya da hasken da ake samu, ga dukan Kalubale, da zalunci da kuma
muhimman labarun da ake da su, a Kasashen dake daukacin duniya.

Manema labaru na ba mu, a matsayin ‘yan Kasa, damar da za mu san gaskiya
game da Kasashenmu, da mu kanmu, da gwamnatocinmu. Hakan kuma ke
kyautata rayuwarmu. Haka kuma ke Karfafa ma na zukata. Haka kuma ke ba mu
damar fadar albarkacin bakinmu, da tona zalunci, da kuma sanya shugabanni su
bayyana ma na irin abubuwan da suke yi.

Abin takaici, a wurare, da dama, a duniya, gwamnatoci na kai hari ga ‘yancin
watsa labaru, domin kauce wa gaskiya ko rashin amincewa da KoKarin jama’ar
Kasa, na yanke hukuncinsu. Ana musguna wa manema labaru, wani lokacin ma,
har da kisa. Ana kuma rufe kafofi masu zaman kansu. Ko a batar da masu bore.
Kuma ana rufe bakin fadar albarkacin baki.

Kuma wannan ya sa na ke shiga da kuma martaba duk wata damar da na ji, daga
manema labaru uku, wadanda suka nuna mazakunta, komai wuya, komai tsauri.
Dukansu, sun fito ne daga Kasashen da ke takura wa ‘yancin na watsa labaru.
Dukansu, uku, sun sha dauri, ko barazana, a da. Dukansu, sun nemi mafaka, a
nan Kasar ta Amirka. Kuma mun yi marhabin da su, domin su ci gaba da
muhimmin aikinsu.

A taKaice, ina son in bayyana sunayensu. Muna tare da Fatima Tlisova, wadda
ta fito daga Kasar Russia. Ta bayar da rahoto ne, game da rawar dajin sojoji, a
yankin Arewacin Caucasus, kazalika da as well as bacewar mutane da cin hanci
da rashawa. An kai ma ta hari, an sace ta, an gallaba ma ta azaba. A yau, tana
dauko wa Muryar Amirka labaru, kuma, kwanan nan, ta share wani lokaci tana
dauko labarun game da shari’ar da ta shafi saka bom a yankin Boston. Don
haka, mun ji dadin zuwan Fatima, a nan.



Muna kuma tare da Dieu Cay — sunansa ke nan, a fakaice — daga Kasar
Vietnam, wanda marubucin labaru ne, a yanar-gizo, game da ‘yancin dan adam,
ciki har da ‘yancin gudanar da addini, wanda ya kasance muryar mafi yawan
‘yancin watsa labaru, a Kasar ta Vietnam. Ya share shekaru shida, a kurkuku,
wanda a watan Oktobar da ya wuce ne, aka sako shi.

A Karshe, muna tare da Lily Mengesha, wadda ta fito ne daga Kasar Ethiopia.
Ta taimaka, wajen bayar da bayanai game da aurar da Kananan ‘yan mata.
Bayan shawarwarin da take bayarwa game da ‘yancin manema labaru, an
tozarta ta, an kuma tsare ta. A yau, tana tare ne da Asusun Raya Mulkin
Demokradiyya na Kasa.

Don haka, ina da masaniya, game da dukansu, da muhimmancinmu, ciki har da
gwamnatin Amirka, da fadar albakacin bakinmu, a madadin martabar ‘yancin
manema labaru. Kamar yadda na bayyana, gare su, wadannan wadansu Kasashe
ne, da muke sha’awa, kuma muke huldar kasuwanci da su, mai yawa, kuma
muna tunani bisa ga irin tasirin da wannan huldar da kuma diflomasiyya za su
haifar, ga sha’awar Kasarmu ta Amirka. Amma, abinda ke da muhimmanci
muke fada, a madadin martabobi da ke Kunshe a cikin Tsarin Mulki da Dokokin
“Yanci, domin mun yi imanin wadannan martabobin ba na Amirka ba ne, kadai,
akwai manyan martabobin na bayyana kawunanmu, da kuma tunaninmu, ba tare
da wata illa ga ‘yancin dan adam ba, ko ‘yancin duniya, da ma wadanda za su
kyautata zaman duniya da Karfafa tunanin duk wani mutum, da kafofin watsa
labarun dake da ‘yancin gudanar da aiki.

Har ila yau, lokaci ne da za mu tuna da kuma girmama dukan manema labarun
dake cikin gidajen kurkuku, a yanzu, da kuma ake musgunawa, da wadanda ke
cikin hadari, da ka, manema labarun da suka rasa rayukansu. Wadannan sun
hada da Steven Sotloff da James Foley da kuma Luke Somers; wadanda aka
kashe a Birnin Paris, a kantin Charlie Hebdo. Za mu ci gaba da bayar da
himmar kubuto manema labarun da aka tsare ba bisa Ka’ida ba, ciki har da
Jason Rezaian, na mujallar 7he Washington Post, wanda a halin yanzu, yake
tsare, a Kasar Iran.

Bugu da Kari, ina son gode wa wadannan manema labarun, uku, wadanda suke
tare da mu, bisa ga wadansu sharuddan irin Kalubalen da irinsu ke fuskanta. Ina
bukatar kowa da ya fahimci cewa, Amirka za ta ci gaba da bayar da
muhimmanci ga manufofinta na Kasashen waje, ba wai don hakan ne mafi a’ala
ba, sai don irin imanin da na ke da shi, game da sha’awar Kasar Amirka.

Don haka, da wannan, tunda yake rana ce ta Tunawa da ‘Yancin Manema
Labarun Duniya, zan amsa tambaya daya ce, kacal.



TAMBAYA: Mai martaba, kana tsammanin tuhumar da ake y1 wa ‘yan sandan
Baltimore za ta taimaka wajen kawo zaman lumana, a wurin?

SHUGABAN KASA: Kafin in amsa wannan tambayar, a lokacin da muke
tantauna dalilan da muka yi tunanin muhimmancin ‘yancin an manema labaru, a
gaskiya, na yi amfani da misali da Selma, da irin mazakuntar wadanda suka yi
jerin gwanon tsallaka gada, na kuma nuna cewa, da akwai Kwararrun ‘yan
jarida, irin su Mista Bill Plante, a wannan gadar, a ranar, da ba a dagula tunanin
jama’ar Amirka ba, kuma da mun ga canje-canjen da ake bukatar aiwatarwa.
Don haka wannan wani misali ne, na dalilin martaba ‘yancin manema labaru.

Bill, mai shari’ar Kasa, ya yanke hukuncin hawa mumbari, kamar yadda na zo
nan, don haka, ban samu damar da zan ga irin canje-canjen za su kasance ba.
Ban ga taron manema labarun da ta shiga ba. Don haka, bari in ce, ci gaba da
abinda na bayyana, a Lambun Tunawa da Rose: Yana da muhimmancin gaske,
ganin irin yadda gaskiya ta fito, kan abinda ya faru da Freddie Gray.

Kuma bisa ga al’adata, ta rashin yin Korafi game da harkokin shari’a, wannan ba
shine abinda ya dace ba. Amma, zan iya cewa, ya kamata a sake duba wannan
shari’ar. Dukan shaidun da ake bukata sun gabata. Wadanda ake tuhuma kuma
na da ‘yancin da za yi ma su adalci, da yin amfani da dokoki. Kuma, ina son in
tabbatar da cewa, sharuddan shari’armu, na gudana yadda ya kamata.

Kuma, Sashen Shari’a, da sabon Babban Mai Shari’armu, na jibintar jami’an
yankin na Baltimore, domin tabbatar da dukan taimakon da za mu iya bayarwa,
game da binciken da ake bukata. Amma, abinda nake tunanin jama’ar Baltimore
ke bukata, fiye da komai, ita ce gaskiya. Wannan shine abinda jama’ar daukacin
Kasa ke sa ran gani. Kuma irin yadda hakan za ta kasance ne, zai taimaka wa
jami’an wannan gwamnatin, na gano yadda al’amarin ya faru.

A halin yanzu, ina alfahari da irin abubuwan dake faruwa, da irin boren dake
faruwa, da ma zaman lumana, amma, abinda ke bukatar adalci — da ake ta
fafitika, a cikin ‘yan kwanakin nan, dake amfanar yankin na Baltimore da Kasa
baki daya. Kuma ina fata wannan tafarkin, na zanga-zangar zaman lumana, da
tsoma bakin al’'umma zai ci gaba.

A Karshe, kamar yadda nake ta bayyani, a bana, za mu ci gaba da hada hannu da
rundunar wucin-gadin da muka nada, tare da aikin Ferguson. Zan kuma yi
magana da masu unguwannin dake da sha’awar irin hanyoyin da za su gina ma
na yarda, a tsakanin al’'umma da ‘yan sanda, da kuma mayar da hankali kan
wadansu al’amurran da hukumar wucin-gadin ta gabatar, tun bayan wannan
taron. KoKarinmu, na tabbatar da mun bayar da gagarumar dama ga matasan
dak wannan yankin — da abubuwan da gwamnati za ta ci gaba da bai wa fifiko.



Mai yiwuwa, za mu Kara bayar bayanai da labaru, na ranaku da makonnin da za
su gabata.

Haka al’amarin yake. Na gode wa kowa, Kwarai da gaske.
Ana iya Kara karanta bayani a shafin yanar-gizon dake da suna:

